
ᲞᲝᲚᲝᲜᲔᲗᲘᲡ ᲙᲝᲜᲙᲣᲠᲔᲜᲪᲘᲘᲡᲐ ᲓᲐ 
ᲛᲝᲛᲮᲛᲐᲠᲔᲑᲔᲚᲗᲐ ᲓᲐᲪᲕᲘᲡ ᲝᲤᲘᲡᲘ( UOKIK) 

ᲞᲝᲚᲝᲜᲔᲗᲘᲡ ᲙᲝᲜᲙᲣᲠᲔᲜᲪᲘᲘᲡᲐ ᲓᲐ 
ᲛᲝᲛᲮᲛᲐᲠᲔᲑᲔᲚᲗᲐ ᲓᲐᲪᲕᲘᲡ ᲝᲤᲘᲡᲘ( UOKIK) 

ᲛᲡᲝᲤᲚᲘᲝᲨᲘ ᲙᲝᲜᲙᲣᲠᲔᲜᲪᲘᲘᲡ ᲣᲬᲧᲔᲑᲔᲑᲘᲡ ᲛᲘᲔᲠ 
ᲒᲐᲜᲮᲝᲠᲪᲘᲔᲚᲔᲑᲣᲚᲘ ᲐᲥᲢᲘᲕᲝᲑᲔᲑᲘ

Ს Ა Ი Ნ Ფ Ო Რ Მ Ა Ც Ი Ო  Ფ Უ Რ Ც Ე Ლ Ი

ᲞᲝᲠᲢᲣᲒᲐᲚᲘᲘᲡ ᲙᲝᲜᲙᲣᲠᲔᲜᲪᲘᲘᲡ ᲣᲬᲧᲔᲑᲐ

ᲞᲝᲠᲢᲣᲒᲐᲚᲘᲘᲡ ᲙᲝᲜᲙᲣᲠᲔᲜᲪᲘᲘᲡ ᲣᲬᲧᲔᲑᲐ

ᲙᲝᲜᲙᲣᲠᲔᲜᲪᲘᲘᲡᲐ ᲓᲐ ᲑᲐᲖᲠᲔᲑᲘᲡ ᲣᲬᲧᲔᲑᲐ
(ᲒᲐᲔᲠᲗᲘᲐᲜᲔᲑᲣᲚᲘ ᲡᲐᲛᲔᲤᲝ)

ᲚᲐᲢᲕᲘᲘᲡ ᲠᲔᲡᲞᲣᲑᲚᲘᲙᲘᲡ ᲙᲝᲜᲙᲣᲠᲔᲜᲪᲘᲘᲡ ᲡᲐᲑᲭᲝ

ᲐᲕᲡᲢᲠᲘᲘᲡ ᲙᲝᲜᲙᲣᲠᲔᲜᲪᲘᲘᲡ ᲤᲔᲓᲔᲠᲐᲚᲣᲠᲘ ᲣᲬᲧᲔᲑᲐ (AFCA)

ᲤᲔᲓᲔᲠᲐᲚᲣᲠᲘ ᲡᲐᲕᲐᲭᲠᲝ ᲙᲝᲛᲘᲡᲘᲐ FTC

ᲐᲕᲡᲢᲠᲐᲚᲘᲘᲡ ᲙᲝᲜᲙᲣᲠᲔᲜᲪᲘᲘᲡᲐ ᲓᲐ 
ᲛᲝᲛᲮᲛᲐᲠᲔᲑᲔᲚᲗᲐ ᲙᲝᲛᲘᲡᲘᲐ

ᲘᲢᲐᲚᲘᲘᲡ ᲙᲝᲜᲙᲣᲠᲔᲜᲪᲘᲘᲡ ᲣᲬᲧᲔᲑᲐ

ᲨᲕᲔᲘᲪᲐᲠᲘᲘᲡ ᲙᲝᲜᲙᲣᲠᲔᲜᲪᲘᲘᲡ ᲙᲝᲛᲘᲡᲘᲐ

WIZZ AIR

AUTOCENTRUM AAA AUTO-Ს ᲡᲐᲥᲛᲔᲖᲔ - ᲯᲐᲠᲘᲛᲐ 72 ᲛᲘᲚᲘᲝᲜ PLN-ᲖᲔ ᲛᲔᲢᲘᲐ

ᲣᲬᲧᲔᲑᲐᲛ ᲓᲐᲐᲯᲐᲠᲘᲛᲐ ᲛᲠᲐᲕᲐᲚᲔᲠᲝᲕᲜᲣᲚᲘ ᲙᲝᲛᲞᲐᲜᲘᲔᲑᲘ ᲨᲠᲝᲛᲘᲗ ᲑᲐᲖᲐᲠᲖᲔ 

ᲐᲜᲢᲘᲙᲝᲜᲙᲣᲠᲔᲜᲢᲣᲚᲘ ᲞᲠᲐᲥᲢᲘᲙᲘᲡᲗᲕᲘᲡ

ᲙᲐᲠᲢᲔᲚᲘ ᲡᲐᲐᲕᲐᲓᲛᲧᲝᲤᲝᲔᲑᲘᲡ ᲢᲔᲜᲓᲔᲠᲔᲑᲨᲘ

CMA ᲘᲙᲕᲚᲔᲕᲡ VIFOR PHARMA-Ს ᲨᲔᲡᲐᲫᲚᲝ ᲐᲜᲢᲘᲙᲝᲜᲙᲣᲠᲔᲜᲢᲣᲚ ᲥᲪᲔᲕᲐᲡ

ᲡᲐᲑᲭᲝᲛ ᲓᲐᲐᲯᲐᲠᲘᲛᲐ ᲡᲐᲓᲐᲖᲦᲕᲔᲕᲝ ᲑᲘᲣᲠᲝ ᲐᲜᲢᲘᲙᲝᲜᲙᲣᲠᲔᲜᲢᲣᲚᲘ ᲞᲠᲐᲥᲢᲘᲙᲘᲡᲗᲕᲘᲡ

ᲙᲐᲠᲢᲔᲚᲘ

MANCHESTER CITY NISSAN (MCN)

ᲯᲐᲠᲘᲛᲐ ᲛᲝᲛᲮᲛᲐᲠᲔᲑᲚᲔᲑᲘᲡ ᲨᲔᲪᲓᲝᲛᲐᲨᲘ ᲨᲔᲧᲕᲐᲜᲘᲡᲗᲕᲘᲡ 

ᲙᲝᲛᲞᲐᲜᲘᲔᲑᲘ UN’ALTRA SICILIA, SICILYING ᲓᲐ TICKETSMS ᲓᲐᲯᲐᲠᲘᲛᲓᲜᲔᲜ ᲓᲐᲛᲐᲢᲔᲑᲘᲗᲘ 

ᲒᲐᲓᲐᲡᲐᲮᲐᲓᲘᲡ ᲐᲙᲠᲫᲐᲚᲕᲘᲡ ᲓᲐᲠᲦᲕᲔᲕᲘᲡᲗᲕᲘᲡ

ᲛᲝᲙᲕᲚᲔᲕᲐ ᲡᲣᲜᲐᲛᲝᲔᲑᲘᲡ ᲑᲐᲖᲐᲠᲖᲔ

პოლონეთის კონკურენციისა და მომხმარებელთა დაცვის ოფისმა Wizz Air მომხმარებელთა ჯგუფური ინტერესების 
დარღვევაში დაადანაშაულა. კომპანიამ გასული წლის 18 მაისს დააანონსა დაბადების დღის აქცია. აღნიშნული 
აქციის განმავლობაში ავიაბილეთების შეძენა შესაძლებელი იყო 35 PLN-ად. 

Wizz Air-მა, ერთ-ერთმა ლიდერმა დაბალბიუჯეტიანმა გადამზიდავმა, თავისი მომხმარებლები შეაჩვია ხშირ 
აქციებს, რომლის დროსაც შეგიძლიათ შეიძინოთ ავიაბილეთები მიმზიდველ ფასებში. ასევე, ავიაკომპანიის 19 
წლის იუბილესთან დაკავშირებით, ავიაკომპანიამ მომხმარებლებს შესთავაზა ფრენები ნებისმიერი მიმართულებით 
35 PLN-ით. ბილეთის დაჯავშნა შესაძლებელი იყო Wizz Air-ის აპლიკაციით და კომპანიის ვებსაიტზე. 

სარეკლამო ფრენები გაუქმდა. მომხმარებელთა უმეტესობას, რომლებმაც ბილეთები 35 PLN ფასად შეიძინა, არ 
ჰქონდათ შესაძლებლობა ესარგებლათ ამით, რადგან კომპანიამ შეძენიდან მეორე დღეს გააუქმა ხელშეკრულებები 
ტექნიკური შეცდომის მოტივით და გაწეული ხარჯების დაუყონებლივ დაბრუნება გამოაცხადა, რომლითაც 
შესაძლოა დაარღვია მომხმარებელთა ჯგუფური ინტერესები.

ასევე მიმდინარეობს Wizz Air-ის საქმეზე საკონტრაქტო შაბლონის მიწოდების აკრძალვის გამოცხადების პროცესი. 
საუბარია Flexible Travel Companion სერვისზე, რაც გულისხმობს დაჯავშნის დაშვებას მგზავრის სახელის გარეშე 
ონლაინ რეგისტრაციამდე. 

არ არსებობს იმის საფუძველი, რომ მომხმარებლებმა გადაიხადონ ის მომსახურების საფასური, რომელიც არ 
იყო გაწეული, თანხის დაბრუნება ავტომატურად და ზედმეტი დოკუმენტაციის გარეშე უნდა განხორციელდეს - 
განაცხადა უწყებამ.

თუ ბრალდებები დადასტურდება, Wizz Air Hungary-ს ემუქრება ჯარიმა მისი წლიური ბრუნვის 10%-მდე.

AUTOCENTRUM AAA AUTO არის ერთ-ერთი ლიდერი მეორადი მანქანების გაყიდვების ბაზარზე. შოურუმებში 
არსებულ მანქანებზე შეთავაზებები წარმოდგენილია მათ ვებსაიტზე და OTOMOTO ვებსაიტზე. კონკურენციისა 
და მომხმარებელთა დაცვის ოფისმა მიიღო მრავალი საჩივარი კომპანიის გაყიდვების პოლიტიკასთან და 
მომხმარებლებთან დადებული ხელშეკრულებების დარღვევების შესახებ. მოკვლევის პროცესში, მათ შორის 
საიდუმლო მყიდველების შემოწმების შემდეგ, UOKiK-ის პრეზიდენტმა, გამოსცა ორი გადაწყვეტილება, რომლითაც 
AUTOCENTRUM AAA AUTO-ს ჯარიმა 72 მილიონ PLN-ზე მეტი ოდენობით დააკისრა.

მომხმარებლები, რომლებიც დაინტერესებულნი იყვნენ მანქანის შეძენით და კითხულობდნენ შეთავაზებას AUTO-
CENTRUM ან OTOMOTO ვებსაიტზე, სჯეროდათ, რომ მითითებული თანხა განსაზღვრავს თავად ავტომობილის 
ფასს. თუმცა, რეკლამირებული ფასი შედგებოდა მანქანის ღირებულებისა და დამატებითი პროდუქტის - Car-
life Guarantee დაზღვევისგან. მომხმარებლებმა ამის შესახებ გვიან შეიტყვეს, ხელშეკრულების დასრულების 
ეტაპზე, როდესაც გამყიდველი ავტომატურად აძლევდა მათ „ფასდაკლებას“ იმ სადაზღვევო პრემიის ტოლფასს, 
რომელიც უნდა გადაეხადათ. ფაქტობრივად, მომხმარებელს არ მიუღია ფასდაკლება, მაგრამ გადაიხადა Car-
life Guarantee პროდუქტში. თუ კლიენტმა გააუქმა პოლისი, პრემია უბრუნდებოდა არა მას, არამედ AUTOCEN-
TRUM-ს. 

www.aaauto.pl და www.otomoto.pl რეკლამებში კომპანიამ ასევე გამოტოვა ინფორმაცია იმის შესახებ, რომ 
მანქანის ფასს დაემატება სავალდებულო მომხმარებელთა დამატებითი მომსახურების საფასური 1398 PLN. 

მომხმარებლები უნდა იყვნენ ინფორმირებული განხილვის ეტაპზე, თუ რა არის მანქანის საბოლოო ფასი. 

მოკვლევის პროცესში გამოყენებული საიდუმლო მყიდველის ინსპექცია იმაში მდგომარეობდა, რომ UOKiK-ის 
თანამშრომლებს, სასამართლოს თანხმობით, საშუალება ქონდათ გადაემოწმებინათ ასრულებდა თუ არა კომპანია 
კანონით მოთხოვნილ საინფორმაციო ვალდებულებებს. 

გადაწყვეტილება არ არის საბოლოო, კომპანიას შეუძლია გაასაჩივროს ის.

პორტუგალიის კონკურენციის უწყებამ სანქციები დაუწესა ორ კომპანიას ტექნოლოგიურ საკონსულტაციო სექტორში 
შრომის ბაზარზე ანტიკონკურენტული პრაქტიკის გამო 2014 და 2022 წლებში.

კომპანიები თანამშრომლობდნენ უწყებასთან, თავი შეიკავეს ფაქტობრივი მიკუთვნების გასაჩივრებისაგან და 
ნებაყოფლობით გადაიხადეს ჯარიმა ანგარიშსწორების პროცედურაზე წვდომით.

კომპანიები დაჯარიმდნენ 1 323 000 ევროთი და 2 481 000 ევროთი. კომპანიების თანამშრომლობის შედეგად 
ჯარიმები შემცირდა. 

საკითხი ეხება ისეთ ხელშეკრულებებს, რომლითაც კომპანიები თანხმდებიან, არ დაიქირავონ ან არ გაუკეთონ 
შეთავაზებები იმ კომპანიების თანამშრომლებს, რომლებთანაც მათ დადებული აქვთ ხელშეკრულება. ეს გავლენას 
მოახდენს მუშაკებზე, შეამცირებს მათ  მოტივაციას და ხელფასის დონეს და ართმევს მათ შრომით მობილობას.

პორტუგალიის კონკურენციის უწყებამ დააჯარიმა ხუთი კომპანია, ჯარიმის ოდენობამ შეადგინა 6,889,300 ევრო, 
საკითხი ეხებოდა პორტუგალიის მასშტაბით საავადმყოფოებისა და ჰოსპიტალური ცენტრების ტელერადიოლოგიის 
სერვისების სახელმწიფო შესყიდვებთან დაკავშირებულ კარტელში ჩართვისთვის.

მოკვლევის შედეგად დადგინდა, რომ ხუთმა კომპანიამ ერთობლივად განსაზღვრა, თუ რომელი კომპანიები 
წარადგენდნენ წინადადებებს ტელერადიოლოგიის სერვისების მიწოდების სახელმწიფო შესყიდვების 
პროცედურებში, რითაც შეცდომაში შეჰყავდათ ტენდერების შედეგები.

კარტელში ჩართული კომპანიები ერთმანეთში შეთანხმდნენ ფასებზე, რათა გარანტირებული ყოფილიყო, რომ 
საუკეთესო შეთავაზება მათ მიერ განსაზღვრულ კომპანიას ექნებოდა. 

დამყარებულმა კონტაქტებმა საშუალება მისცა ჩართულ კომპანიებს გაეყოთ ეროვნული ბაზარი ტელერადიოლოგიის 
მომსახურების მიწოდებისთვის და დაენერგათ სტრატეგიები, რომლებიც მიმართული იყო ბაზარზე ფასების 
ზოგადი ზრდისკენ.

კონკურენციისა და ბაზრის უწყებამ (CMA) დაიწყო მოკვლევა გლობალური ფარმაცევტული კომპანია, Vifor Phar-
ma-ს წინააღმდეგ, გაერთიანებულ სამეფოში ანტიკონკურენტულ ქცევას რკინის დეფიციტის ინტრავენური (IV) 
მკურნალობის მიწოდებაში ჯანდაცვის ეროვნული სამსახურის (NHS) პაციენტებისთვის. 

რკინადეფიციტური ანემია არის მდგომარეობა, როდესაც ორგანიზმში რკინის ნაკლებობა ამცირებს სისხლის 
წითელი უჯრედების რაოდენობას, რაც იწვევს სიმპტომებს, როგორიცაა გულის პალპიტაცია, უკიდურესი 
დაღლილობა და თავბრუსხვევა. დიდ ბრიტანეთში, ოთხ მილიონ ადამიანს აქვს რკინადეფიციტური ანემია, 
რომელსაც აწუხებს მამაკაცების 3% და ქალების 8%.

პაციენტები და ექიმები დამოკიდებულნი არიან წამლის მწარმოებლებისგან დაზუსტებულ ინფორმაციაზე, რათა 
მიიღონ ცხოვრებისეული გადაწყვეტილებები მკურნალობის შესახებ.

უწყება იძიებს Vifor-ის ქცევას, ახორციელებს თუ არა კომპანია შეცდომაში შემყვან პრაქტიკას კონკურენტის მიმართ, 
რამაც შეიძლება ზიანი მიაყენოს პაციენტებს NHS-ისთვის სასიცოცხლო მნიშვნელობის რკინის სამკურნალო 
საშუალებების მიწოდებაში კონკურენციის ჩახშობის გზით.

CMA-ს ამ ეტაპზე არ მიუღია რაიმე გადაწყვეტილება იმის შესახებ, დაირღვა თუ არა კონკურენციის კანონი.

კონკურენციის საბჭომ მიიღო გადაწყვეტილება დაჯარიმებულიყო ლატვიის საავტომობილო სადაზღვევო ბიურო 
(LTAB) 336,086 ევროთი, ანტიკონკურენტული პრაქტიკისთვის. 

საავტომობილო მანქანების მფლობელთა სამოქალაქო პასუხისმგებლობის სავალდებულო დაზღვევის შესახებ 
კანონის თანახმად, LTAB-ში გაწევრიანება წინაპირობაა ლატვიის მესამე მხარის საავტომობილო პასუხისმგებლობის 
სავალდებულო დაზღვევის (MTPL) ბაზარზე საქმიანობის დასაწყებად. ათ წელზე მეტი ხნის განმავლობაში LT-
AB-ში გაწევრიანება მოითხოვდა მთელი რიგი მოთხოვნების შესრულებას, მათ შორის იყო ერთჯერადი შესვლის 
საფასური, რომლის ოდენობას LTAB ადგენდა და ბიუროს დამოუკიდებელი გადაწყვეტილება იყო.

ამჟამად ლატვიაში MTPL მომსახურებას ახორციელებს ცხრა სადაზღვევო კომპანია - ოთხი რეგისტრირებულია 
ლატვიაში და ხუთი უცხოური კომპანიის ფილიალია რეგისტრირებული ლატვიაში. იმის გათვალისწინებით, რომ 
მხოლოდ LTAB-ის წევრებს შეუძლიათ MTPL სერვისების მიწოდება, ეს ქმედება კვალიფიცირდება როგორც 
უკანონო ქმედება MTPL სერვისების მთელ ბაზარზე და გავლენას ახდენს ბაზარზე კონკურენტულ გარემოზე.  
ბაზრის ნებისმიერი ახალი და ქმედუნარიანი მონაწილის შესვლას შეუძლია მნიშვნელოვანი გავლენა მოახდინოს 
ბაზარზე და, შესაბამისად გაუმართლებელი გადასახადების დაწესება შეიძლება იყოს მნიშვნელოვანი ბარიერი 
კონკურენციისთვის.

მოკვლევის პროცესში საბჭომ დაადგინა, რომ LTAB-ის მიერ დაწესებული გაწევრიანების საფასური არ იყო 
გონივრული.  საფასურის გამოთვლის ფორმულა, რომელიც რამდენჯერმე იქნა გადამოწმებული, იყო ბუნდოვნად 
განსაზღვრული და ღია ინტერპრეტაციისთვის.

LTAB-ის ინიციატივით, საბჭო და LTAB შეთანხმდნენ, რომ შეწყდეს სამართლებრივი დავა მორიგების გაფორმებით, 
რაც მოიცავს LTAB-ის ვალდებულებას არ გაასაჩივროს საბჭოს გადაწყვეტილება, რის გათვალისწინებითაც საბწომ 
დაკისრებული ჯარიმა 10%-ით შეამცირა. 

ავსტრიის კარტელის სასამართლომ Südzucker AG-ს 4.2 მილიონი ევროს ოდენობის ჯარიმა დააკისრა. საკითხი 
ეხება კარტელის კანონის დარღვევას და ავსტრიის სამრეწველო შაქრის  ბაზრის გაყოფას.

ჯერ კიდევ 2010 წელს ავსტრიის უწყებამ (AFCA) მოითხოვა ჯარიმის დაკისრება ან დარღვევის დადგენა 
შაქრის მწარმოებლების წინააღმდეგ სავარაუდო ტერიტორიული დაყოფის გამო, რომლებიც დაკავშირებულია 
სამრეწველო შაქრის გაყიდვასთან ავსტრიაში. AFCA-მ დაიწყო მოკვლევა მას შემდეგ, რაც მიიღო ინფორმაცია 
ერთ-ერთი ჩართული კომპანიისგან. კარტელის სასამართლომ არ დააკმაყოფილა საჩივრები პირველ ინსტანციაში 
2019 წელს (საქმის ნომრები: 29 Kt 2/16k, 29 Kt 3/16g). 

უზენაესმა კარტელის სასამართლომ დაადგინა, რომ შაქრის მწარმოებლები Nordzucker AG და Südzucker 
AG ჩართული იყვნენ არალეგალურ შეთანხმებულ პრაქტიკაში, რაც გამოიხატებოდა ტერიტორიის დაყოფაში, 
და აღნიშნული კომპანიები არღვევდნენ ევროპულ და ავსტრიულ აკრძალვას კარტელების შესახებ.  კარტელის 
სასამართლომ დააკმაყოფილა AFCA-ს  მოთხოვნა და კომპანიებს დააკისრა ჯარიმა 4.2 მილიონი ევროს 
ოდენობით 2006 წლის 22 ივნისს სატელეფონო საუბრისას შეთანხმებული პრაქტიკისთვის.

გადაწყვეტილება საბოლოოა.

ფედერალური სავაჭრო კომისია და კონექტიკუტის შტატი ერთობრივად მოქმედებენ ავტოდილერ მანჩესტერ 
სიტის ნისანის წინააღმდეგ. საკითხი ეხება მომხმარებლების შეცდომაში შეყვანას, მომხმარებელთა სისტემატური 
მოტყუებას სერტიფიცირებული მეორადი მანქანების ფასზე, დანამატებსა და სახელმწიფო გადასახადებზე.

საჩივარში ნათქვამია, რომ დილერი, მომხმარებლების მოტყუების გარდა, რეგულარულად არიცხავს მათ საფასურს 
სერტიფიკაციისთვის, დამატებითი პროდუქტებისა და სახელმწიფო გადასახადებისთვის მომხმარებლების 
თანხმობის გარეშე, ზოგჯერ მათ ათასობით დოლარი უჯდებათ არასასურველი და არაავტორიზებული გადასახადი.

საჩივრის თანახმად, Manchester City Nissan (MCN) არეკლამებს უამრავ მანქანას, მათ შორის Nissan-ის 
მანქანებს, როგორც სერთიფიცირებულ წინასწარ საკუთრებაში. ეს ტერმინი ეხება მეორად ავტომობილებს, 
რომელიც შემოწმებული და შეკეთებულია მწარმოებლის სპეციფიკაციების შესაბამისად, და მოყვება მანქანის 
მწარმოებლისგან გაფართოებული გარანტია. Nissan დილერებისგან  კრძალავს  დაწესდეს დამატებითი საფასური 
მანქანის ფასის მიღმა.

თუმცა, დილერი და მისი თანამშრომლები რეგულარულად იღებენ ამ მანქანების სერტიფიცირების საფასურს, 
როდესაც მომხმარებლები ჩამოდიან რეკლამირებული მანქანების შესაძენად. საჩივარში მოყვანილი ერთი 
მაგალითი აღწერს მომხმარებელს, რომელიც კომპანიაში მივიდა  წინასწარ საკუთრებაში არსებული მანქანის 
შესაძენად, რეკლამირებული $15,700-ად, მაგრამ შემდეგ დილერმა დაამატა $5,295.65 „ინსპექტირების 
საფასური“ მანქანისთვის, რომელიც უკვე შემოწმებული იყო.

MCN და მისი თანამშრომლები ასევე რეგულარულად ატყუებენ მომხმარებლებს გაყიდვების პროცესის დროს 
შტატის მიერ დაწესებული გადასახადებისა და მოსაკრებლების შესახებ, და მოტყუებით ზრდიან რეალურ 
სახელმწიფო გადასახადებს მანქანის დასარეგისტრირებლად და სხვაობას ინარჩუნებენ მოგების სახით.

აღნიშნულ საქმეს სასამართლო გადაწყვეტს.

კომისიის გადაწყვეტილებით, Dreamscape Networks International Pte გადაიხადის 56,340 $აშშ შეცდომაში 
შემყვანი კომერციული პრაქტიკის გამო. საკითხი ეხებოდა ორ „უფასო“ პროდუქტს, რომლებიც ავტომატურად 
ემატებოდა შეკვეთის დროს, და ასევე დომენის კონფიდენციალურობის პროდუქტის უპირატესობებს.

Dreamscape ფლობს და მართავს Crazydomains.com.au ვებსაიტს, რომელიც გთავაზობთ უამრავ სერვისს, მათ 
შორის დომენის რეგისტრაციის, ვებ ჰოსტინგი და ვებ დიზაინი.

2019 წლის ოქტომბრიდან 2023 წლის ივლისამდე, ვებსაიტმა რეკლამირება მოახდინა, რომ მისი „3 თვიანი 
ვებსაიტის შემქმნელი“ პროდუქტი და „დომენის დამატებითი რეგისტრაცია“ უფასო იყო. ეს პროდუქტები 
ავტომატურად დაემატა მომხმარებლის კალათას, როგორც „უფასო“, „3 თვიანი უფასო საჩუქარი“ ან „1 წლიანი 
უფასო საჩუქარი“, მაგრამ გააჩნდა ავტომატური განახლების ფუნქცია, რაც ნიშნავს, რომ მომხმარებლებს 
დაერიცხათ საკომისიო უფასო პერიოდის დასრულების შემდეგ.

კომპანიამ განაცხადა, რომ “უფასო საჩუქრები” ექვემდებარება ავტომატურ განახლებას და საფასურს.

ბიზნესმა მომხმარებელს უნდა მიაწოდოს სრულად და გასაგებად  ინფორმაცია იმ პროდუქტებისა თუ სერვისების 
შესახებ, რომლებსაც ისინი ყიდულობენ.

იტალიის კონკურენციის უწყებამ, სამ კომპანიას მომხმარებლებისთვის გარკვეული გადახდის ინსტრუმენტების 
სრულიად უკანონო გამოყენებისთვის ჯარიმა დააკისრა. ჯარიმის ოდენობამ შეადგინა  17 500 ევრო.

უწყების თქმით, აღნიშნულმა სამმა კომპანიამ გამოიყენა დამატებითი გადასახადი გადახდის ინსტრუმენტზე, 
რომელსაც მომხმარებლები გამოიყენებდნენ ტურისტული სექტორის სერვისებისა და ღონისძიების ბილეთების 
შესაძენისას, კერძოდ, კომპანიებმა მომხმარებელს დააკისრეს - სრულიად უკანონოდ - არჩეულ გადახდის 
ინსტრუმენტთან ე.წ. დანამატის ან საკრედიტო ბარათის დამატებითი გადასახადი. არ შეიძლება დაწესდეს 
გადასახადი მომხმარებლებისთვის გარკვეული გადახდის ინსტრუმენტის გამოყენებისთვის.

ამ სამართალწარმოებისას გამოყენებული კანონი მიზნად ისახავს მომხმარებლების უფლებების დაცვას  და 
კანონმდებლობა, რომელიც კრძალავს დამატებითი გადასახადების გამოყენებას.

შვეიცარიის კონკურენცის კომისიამ დაიწყო მოკვლევა სუნამოების ბაზარზე. არსებობს ეჭვები, რომ მწარმოებლებმა 
შეთანხმება მოახდინეს. სუნამოების წარმოებაში მოქმედმა რამდენიმე საწარმომ დაარღვია კარტელის კანონი. 
აღნიშნულმა საწარმოებმა კოორდინაცია გაუკეთეს თავიანთ საფასო პოლიტიკას, აუკრძალეს კონკურენტებს 
კონკრეტული მომხმარებლებისთვის პროდუქციის მიწოდება და შეზღუდეს გარკვეული სუნამოების წარმოება. 
სუნამოები გამოიყენება მრავალი პროდუქტის, მათ შორის, კოსმეტიკური საშუალებების, პირადი მოვლის 
საშუალებების, სარეცხი და საწმენდი საშუალებების წარმოებაში. მოკვლევაში ჩართული მხარები არიან?: Fir-
menich International (ჟენევა), Givaudan (ჟენევა), International Flavors & Fragrances Inc. (აშშ) და Symrise 
(გერმანია).

კომისიამ ადგილზე შემოწმება ჩაატარა ევროკომისიასთან, აშშ-ს იუსტიციის დეპარტამენტის ანტიმონოპოლიური 
განყოფილებასთან და დიდი ბრიტანეთის კონკურენციისა და ბაზრის უწყებასთან კონსულტაციის შემდეგ.

გამოყენებული ინორმაცია ეყრდნობა უწყებების/ორგანიზაციების ოფიციალურ საიტებზე არსებულ 
ინფორმაციებს. 

გადამოწმდა პოლონეთის, პორტუგალიის, გაერთიანებული სამეფოს, ლატვიის, ავსტრიის, ავსტრალიის, 
იტალიის და შვეიცარიის კონკურენციის უწყებების ოფიციალური გვერდები, ასევე ფედერალური 
სავაჭრო კომისიის ვებგვერდი.

https://uokik.gov.pl/news.php?news_id=20280

https://uokik.gov.pl/news.php?news_id=20281

https://www.concorrencia.pt/en/articles/adc-fined-multinationals-anticompetitive-practices-labor-market

https://www.concorrencia.pt/en/articles/adc-sanctions-cartel-hospital-tenders

.https://www.gov.uk/government/news/cma-investigates-vifor-phar-
ma-to-safeguard-essential-anaemia-treatment

https://www.kp.gov.lv/en/article/cc-fines-ltab-unjustified-membership-fees

https://www.bwb.gv.at/en/news/detail/cartel-court-imposes-a-fine-of-eur-
42-million-on-suedzucker-ag-at-afcas-request-the-decision-is-final

https://www.ftc.gov/news-events/news/press-releases/2024/01/ftc-connecticut-take-ac-
tion-against-manchester-city-nissan-deceiving-consumers-forcing-junk-fees

https://www.accc.gov.au/media-release/web-hosting-business-pays-penalties-for-alleged-
ly-misleading-customers-about-%E2%80%98free-gifts%E2%80%99

https://en.agcm.it/en/media/press-releases/2024/1/PS12615-PS12616-PS12617

https://www.weko.admin.ch/weko/en/home/medien/press-releases/nsb-news.msg-id-93502.html

www.gcca.gov.ge

info@gcca.gov.ge

598 05 44 22

https://bit.ly/3nhBoYp

https://bit.ly/3rZdxvL

